
Suġġett: Sistema ta' difiża kontra l-missili ta' l-Istati Uniti

Il-gvernijiet tal-Polonja, tar-Repubblika Ċeka u tar-Renju Unit qegħdin f'negozjati ma' l-Istati Uniti dwar 
l-użu ta' elementi għat-tarka ta' l-Istati Uniti kontra l-missili ballistiċi. Theddidiet għas-sigurtà min-naħa 
ta' l-Iran kienu r-raġuni ewlenija li l-Istati Uniti taw bħala ġustifikazzjoni għal dawn il-pjanijiet. Skond l-
Istati Uniti, din is-sistema ta' difiża għandha l-intenzjoni li tipproteġi l-Ewropa flimkien ma' l-Istati Uniti 
kontra attakki bil-missili, u d-deċiżjoni li tintuża ġġib magħha konsegwenzi importanti għall-membri 
kollha ta' l-Unjoni Ewropea u l-ġirien tagħha.

L-evalwazzjoni reċenti mill-Aġenziji ta' l-Intelliġenza ta' l-Istati Uniti - the National Intelligence Estimate 
- dwar l-intenzjoni u l-kapaċità nukleari ta' l-Iran tikkonkludi li l-Iran waqqaf il-programm ta' l-armi 
nukleari tiegħu fl-2003 u ma kienx reġa bdieh sa nofs l-2007. L-aġenziji jikkonkludu wkoll li "d-
deċiżjoni ta' Tehran li jwaqqaf il-programm nukleari tiegħu tissuġġerixxi li huwa inqas iddeterminat li 
jiżviluppa l-armi nukleari milli konna qed naħsbu li kien sa mill-2005." Konsegwentement, l-argument 
ewlieni favur tarka kontra l-missili tilef is-saħħa tiegħu.

Il-gvern Pollakk il-ġdid ħabbar din il-ġimgħa li l-benefiċċji u r-riskji tas-sistema jridu jkunu diskussi bis-
sħiħ qabel ma tittieħed deċiżjoni.

Waqt il-laqgħat tal-Kunsill kienu diskussi l-istimi l-ġodda ta' sigurtà ta' l-Istati Uniti u l-konsegwenzi 
tagħhom għas-sistema ta' difiża kontra l-missili?  Il-Kunsill qiegħed ikun ikkonsultat u miżmum 
infurmat dwar in-negozjati bilaterali li għaddejjin bejn l-Istati Uniti u l-gvernijiet ikkonċernati?  Is-
sistema ta' difiża kontra l-missili ppjanata hija kompatibbli ma' l-Istrateġija ta’ Sigurtà Ewropea u l-
Kunsill jemmen li din hija r-risposta xierqa biex ikun miġġieled it-terroriżmu internazzjonali? Il-Kunsill 
jara rilevanza fil-pjanijiet tad-difiża kontra l-missili għar-relazzjonijiet ta' l-UE mal-ġirien tagħha, b'mod 
partikulari r-Russja? Il-Kunsill qed ikunu ukoll imħasseb, bħal ħafna osservaturi, li s-sistema ta' difiża 
kontra l-missili ppjanata se tikkontribwixxi għal tellieqa ġdida għall-armi teknoloġiċi (pereżempju d-
deċiżjoni reċenti tar-Russja li tqiegħed missili ta' distanza qasira fil-fruntiera tal-Belarus mal-Polonja)?

